
КОМИ РЕСПУБЛИКАЛÖН ОЛАНПАС
"Коми Республикаса чина йöз да олöмö пöртысь власьт органъяс йылысь" Коми Республикаса Оланпасö вежсьöмъяс да содтöдъяс 
пыртöм йылысь
Примитöма Коми Республикаса

Государственнöй Сöветöн                                              2007 вося октябр 25 лунö
1 статья. Пыртны "Коми Республикаса чина йöз да олöмö пöртысь власьт органъяс йылысь" Коми Республикаса Оланпасö (Коми Республикаса государственнöй власьт органъяслöн индöд-тшöктöмъяс, 2006, 3 №, 4300 ст.; 9 №, 4543 ст.; 2007, 2 №, 4707 ст.; Республика, 2007, май 15 лун) татшöм вежсьöмъяс да содтöдъяс:
1. 7 статьяын:

1) 13 пункт гижны тадзи:

"13) вермö примитны Коми Республикаса Государственнöй Сöветöн полномочиеяс кадысь водз дугöдöм йылысь решение федеральнöй оланпас да Коми Республикаса Оланподув серти;";

2) содтыны татшöм сюрöса 131 – 133 пунктъяс:

"131) сетö федеральнöй оланпас серти Коми Республикаса Государственнöй Сöветö муниципальнöй юкöнса бöрйöм орган лэдзалöм йылысь Коми Республикаса оланпас бала;
132) лэдзö федеральнöй оланпас серти муниципальнöй юкöнса юралысьöс либö муниципальнöй юкöнлöн администрацияса юрнуöдысьöс (юралысьöс) чинысь вештöм йылысь правовöй акт;

133) примитö федеральнöй оланпас серти Коми Республикаса олöмö пöртысь власьт органъясöн меставывса асвеськöдлан органъяслысь торъя полномочие недыр кад  збыльмöдöм йылысь решение;";
3) содтыны татшöм сюрöса 134 пункт:

"134) ходатайствуйтö федеральнöй оланпасöн индöм лоöмтор дырйи да пöрадок серти муниципальнöй юкöнын недыр кад кежлö финансöвöй администрация лöсьöдöм йылысь;";

4) 18 пункт гижны тадзи:
"18) мездö чинысь Коми Республикаса Юралысьöс вежысьясöс, Коми Республикалöн сьöм овмöсса министрöс, индö чинö да мездö чинысь Коми Республикаса мукöд министрöс, Коми Республикаса олöмö пöртысь власьт мукöд органöн юрнуöдысьясöс;";

5) содтыны татшöм сюрöса 181пункт:

"181) сöгласуйтö чинö индöм вылö Коми Республикаса министръясöс вежысьяслысь, Коми Республикаса олöмö пöртысь власьт мукöд органöн юрнуöдысьясöс вежысьяслысь кандидатураяс;".

2. 12 статьяса 3 пунктö "удж бöрся" кывъяс бöрын содтыны ", сетöны Коми Республикаса Юралысьлы сöгласуйтöм вылö Коми Республикаса министръясöс вежысьяслысь, Коми Республикаса олöмö пöртысь власьт мукöд органöн юрнуöдысьясöс вежысьяслысь кандидатураяс".
3. 15 статьяö содтыны татшöм сюрöса 5 пункт:

"5) индöны Коми Республикаса Юралыськöд сöгласуйтöм серти чинъясö Коми Республикаса министръясöс вежысьясöс, Коми Республикаса олöмö пöртысь власьт мукöд органöн юрнуöдысьясöс вежысьясöс.".

4. 26 статьяса 2 юкöнö  содтыны татшöм сюрöса 51 пункт:

"51)  примитö федеральнöй оланпас серти Коми Республикаса олöмö пöртысь власьт органъясöн меставывса асвеськöдлан органъяслысь торъя полномочиеяс недыр кад кежлö збыльмöдöм йылысь решение;".

5. 27 статьяса 5 юкöнын "Коми Республикаса Правительствоö пырысьяс лыдысь унджык гöлöсöн" кывъяс киритны.

2 статья. Тайö Оланпасыс вынсялö сійöс официальнöя йöзöдан лунсянь, 2008 вося январ 1 лунсянь вынсялöм тайö Оланпаслöн 1 статьяса 1 пунктлöн 3 подпункт кындзи.
Коми Республикаса Юралысь                                                           В.А. Торлопов

